
				এই পাতাটির মুদ্রণ সংশোধন করা প্রয়োজন। 
23 SFSINS ۶ ح
করেছে। ১নং গুহা। ২নং বিহার-গুহাটি সকল দিক দিয়েই প্ৰায় এক নম্বরেরই অনুরূপ ; কেবল কারুকাৰ্য্য ও স্থাপত্য শিল্পের দিক দিয়ে অনেক অংশে হীন ।
১৬নং গুহাটি স্থাপত্য-কলা হিসাবে বিহার- গুহার মধ্যে বিশেষ ভাবে উল্লেখযোগ্য। এই বিহার-গুহার নক্সা থেকে আরম্ভ করে এর পরিমাপ, স্তম্ভ-সমাবেশ এবং ছত্রতলের পরিকল্পনা স্থাপত্য-শিল্পে চরম উন্নতির পরিচায়ক ব’লে প্ৰসিদ্ধি লাভ করেছে। এই গুহার স্তম্ভগুলি ভারি সুন্দর। অতি সূক্ষ্ম কারুকাৰ্য্যে আপাদমস্তক মণ্ডিত। তোরণ-দ্বারে ঐরাবত ও প্রবেশ-পথে নাগরাজ.এর শোভা বৃদ্ধি করেছে।
২০ নং বিহার-গুহাটিও স্থাপত্য-কলার দিক দিয়ে অতুলনীয় বলা চলে। এর সোপানশ্রেণী, বারান্দা, স্তম্ভমালা, দেহলা, তোরণ প্রভৃতির গঠনপারিপাট্য বিশেষ ভাবে দ্রষ্টব্য ।
২৬ নং গুহাটি অসম্পূর্ণ। এর নিৰ্ম্মাণ-কাৰ্য্য সমাপ্ত হয়নি। কেন হয়নি, তা জানতে পারিনি। ২৫ নং গুহাটি দেখে বোঝা যায় যে, কি ভাবে এই অজন্তায় স্থাপিত বিরাট বৌদ্ধ-কীৰ্ত্তি পুনরুদ্ধার করে লোকলোচন-গোচর করা হয়েছে !
বিহার-গুহার প্রত্যেকটির মধ্যে একটি ক’রে বিরাট বুদ্ধ মূৰ্ত্তি স্থাপিত আছে। এই বুদ্ধ মূৰ্ত্তিগুলির জন্য প্রত্যেক বিহার-গুহা-সংলগ্ন এক একটি গর্ত । গুহা আছে। এগুলি ঠিক মাঝের প্রবেশ-দ্বারের ঋজু ঋজু বিপরীত দিকে অজন্তা গুহার চিত্ৰকলা, ভাস্কৰ্য্য ও স্থাপত্য-শিল্পের অপরূপ সৌন্দৰ্য দেখতে দেখতে ক্ষণে ক্ষণে আমরা বিস্ময়ে, পুলকে রোমাঞ্চিত হ': উঠেছিলুম! ভারতের অতীত গৌরবের এই বিপুল নিদর্শন প্রত্যক্ষ কর্ম গর্বে অহঙ্কারে আমাদের বক্ষ স্ফীত হয়ে উঠেছিল ! আনন্দ-গদগদ ক?ে আবৃত্তি করেছিলুম

